
Թեմա` Հայաստանի Հանրապետություն - «Գյումրու քաղաքային ճանապարհներ» ծրագիր – Գործողություն 46540


1. Հղում է արվում՝

(i) Հայաստանի Հանրապետության (Վարկառու) ու Վերակառուցման և զարգացման Եվրոպական բանկի (Բանկ) միջև 2016 թվականի մայիսի 11-ին ստորագրված վարկային համաձայնագրին (Վարկային Համաձայնագիր),

(ii) Վարկառուի՝ ի դեմս ՀՀ Ֆինանսների նախարարության (Նախարարություն), Գյումրու քաղաքապետարանի (այսուհետ՝ Ստացող) և Բանկի միջև 2016 թվականի մայիսի 11-ին ստորագրված դրամաշնորհի համաձայնագրին (Դրամաշնորհի Համաձայնագիր),

(iii) Ստացողի և Բանկի միջև 2016 թվականի մայիսի 11-ին ստորագրված ծրագրի իրականացման համաձայնագրին (Ծրագրի Համաձայնագիր),

Վերոհիշյալ համաձայնագրերը միասին` «Գործող համաձայնագրեր»:

2. Վարկային Համաձայնագրում, Դրամաշնորհի  Համաձայնագրում և Ծրագրի համաձայնագրում սահմանված արտահայտություններն ունեն նույն նշանակությունը սույն նամակում օգտագործելիս (եթե սույնով այլ բան սահմանված չէ կամ համատեքստով այլ բան չի պահանջվում):

3. Համաձայն Վարկային Համաձայնագրի բաժին 2.02 (f)(1)-ի և Դրամաշնորհի Համաձայնագրի բաժին 2.02 (a)-ի, Տրանշ Ա-ի վերջին հասանելիության ժամկետը 2019 թվականի մայիսի 11-ն է:

2012 թվականի դեկտեմբերի 1-ին թվագրված «Ընդհանուր դրույթներ և պայմաններ»
 բաժին 3.01 (a)-ին համապատասխան, Բանկը Տրանշ Ա-ի վերջին հասանելիության ժամկետը երկարաձգում է մինչև 2021 թվականի մայիսի 11-ը:

4. Սույն նամակը փոխարինում է 2019 թվականի մարտի 8-ի նամակին:

5. Համաձայն սույն նամակի՝ վերջին հասանելիության ժամկետի երկարաձգումն ուժի մեջ է մտնում Վարկառուի կողմից այն համաստորագրելու օրը, ինչպես նաև Վարկառուի կողմից անհրաժեշտ բոլոր ներպետական ընթացակարգերով հաստատվելուց կամ վավերացվելուց կամ ցանկացած այլ գործողությունից հետո: Խնդրում ենք սույն նամակի ստորագրված պատճենը վերադարձնել Բանկին:

6. Սույն նամակը չի ազդում կամ որևէ այլ կերպ չի փոխում Վարկառուի վճարման պարտավորությունները Վարկային համաձայնագրի բաժին 2.02 (e) ենթակետի ներքո կամ չի փոփոխում Վարկային համաձայնագրի ներքո որևէ այլ պարտավորություններ: Վարկային համաձայնագրի բաժին 2.02 (e)(2)-ի համաձայն` յուրաքանչյուր մասհանման գումար հատկացված Վարկի մարման ամսաթվին կամ դրանից հետո կբաշխվի մարման համար հավասարաչափ գումարով Վարկի մարման մի քանի ամսաթվերի վրա, որը լինում նման մասհանման ամսաթվից հետո (այդպիսով անհրաժեշտ է հատկացնել այն գումարները, որոնք կարգավորվում են Բանկի կողմից, որպեսզի յուրաքանչյուր դեպքում պահպանվեն ամբողջական թվեր): 

7. Սույն նամակ համաձայնագրի բովանդակությունը չի խախտում Գործող համաձայնագրերի ներքո Բանկի որևէ այլ պայմանի առնչությամբ Բանկի որևէ իրավունք, ուժ կամ միջոց, և ոչ էլ համարվելու է դրանցից հրաժարում կամ դրանց զիջում:    

